
Raharaha Ntsoa VHF

Hahemotra amin’ny 30 novambra ny fitsarana

Hahemotra amin'ny 30 Novambra ho avy
izao ny fitsarana ny raharaha famonoana
an'i Tsoa tao amin’ny tarika VHF, rehefa
nandalo teny anivon'ny sampana ady he-
loka be vava tao amin’ny Tribonaly Anosy
omaly. Mbola tazonina vonjimaika any
am-ponja ireo olona 5 voarohirohy
amin'ity raharaha ity. Hita faty tao anaty
fiarakodiany i Ntsoa tamin’izay fotoana
izay ary natao ho sarintsarina lozam-pia-
rakodia ny nahafaty azy, rehefa tena
nanao ny fanadihadiana lalina anefa ny
mpitandro filaminana nanao famotorana
dia famonoan’olona nosarontsaronana ta-
min’ny lozam-piarakodia ny nahafaty azy,
ka ny sakaizany sy ny namany no voaro-
hirohy tamin’izao raharaha izao.

Niaina

Tamin’ny fotoana na-
naovan’i Andry Ra-
joelina sy ny foron-

gony fanonganam-panja-
kana teto amin’ny fire-
nena, ny 2009 – 2010, no
nanomboka nikorosy fa-
hana ny soatoavina mala-
gasy sy ny maha mala-
gasy mihitsy amin’ny an-
kapobeny. Anisan’ny ni-
songadina tamin’izany ny
tsy fanomezan-danja na
fanajàna ireo lazaina ho
raiamandreny na zokio-
lona. Tsy nohenoin-teny
mihitsy ireo olona fanàja
ireo. Anisan’ny tranga ni-
harihary tamin’izany ny
teny amin’ny toby miara-
mila Ampahibe, ny nani-
ratsiran’ny ambany grady
ny manamboninahitra
ambony indrindra teto
amin’ny firenena. Teo koa
ny nitranga teny amin’ny
Episcopat Antanimena,
izay ny filoham-piango-
nana mihitsy no nozimba-
zimbaina sy sahy noka-
sihin-tanana mihitsy. Mety
tamin-dRajoelina avokoa
izany rehetra izany, sy ny
sisa nanaraka rehetra.
Folo taona mahery aty
aoriana, mbola tsikaritra
mitohy izany fomba sy
toetra ratsy izany. Tsy he-
noiny ary tsy hamakiany
loha ireo raiamandreny
samihafa na ara-drazana
na avy amin’ny fiango-
nana, na ny manam-pa-
haizana, izay tena to teny

eo amin’ny soatoavina
malagasy. Nisy ny fiant-
soana azy teny Mandri-
mena, ohatra, na teny
amin’ny fampiantsoan’ny
Vovonana mpanelane-
lana niarahan’ny filo-
han’ny Antenimieram-
pirenena, ny FFKM, ireo
olobe maro samihafa tena
sangany eto amin’ny fire-
nena. Fa tsy norahira-
hiany, izy sy ny ekipany
izany. Re ihany koa aza,
fa tena tsy mihaino izay
ambarana raiamandreny
na zokiolona ny tenany
nandritry ny nitondrany. 
Tsy azo antenaina hiova
intsony rehefa tsy niova
toy izay ny toetrany, hoy
ny mpandinika. Ratsy

taiza ve? Hoy ny raiaman-
dreny sasany, satria
araka ny teny ambaran’ny
Baiboly, hoe: “zaro amin’
ny lalana tokony halehany
ny zaza, fa na rehefa le-
hibe aza izy tsy hiàla
amin’izany”. Hoy ihany
koa ny raiamandreny ara-
panahy iray izay hoe: “ny
toetranareo amin’izao
maha zatovo sy tanora
anareo izao no ho toetra-
nareo rehefa lehibe”. Ka
iaraha-mahita sy mandre
ny zava-misy ankehitriny.
Raha toy izany no toe-
trany ary, asakasak’izay
miantso azy hoe raiaman-
dreny. Ny mpitondra fan-
jakana mantsy antsoin’ny
Malagasy hatrany ho raia-

mandreny. Koa raha
olona tsy manàja raia-
mandreny ve atao
ahoana no hanajàna azy?
Hoy ny zatovo manara-
baovao. Sarotra araka
izany ny mbola hanome-
zana azy ny fitantanam-
pirenena ankehitriny,
ankoatra ny efa tsy azo
anekena azy velively ho
kandidà amin’ny fifidia-
nana sy hitantana ny fire-
nena. Hatrany amin’ny
fototry ny soatoavina ma-
lagasy mantsy no nave-
lany hikorosy fahana sy
ho potika mihitsy fa tsy 
ny lafiny politika fotsiny
ihany.  

Sôh’son

Fihaonana teny Andohatapenaka tamin’ny alahady.

Ny fahamaizan’ny Espace Dera Tsiadana.

Fanonganam-panjakana notarihan’i Andry Rajoelina tamin’ny taona 2009.

Nanambara ny sampana mpampahalala vaovao ao
amin’ny Zandarimariam-pirenena, na ny Infocom Seg,
fa handray fepetra amin’ireo rehetra manely vaovao tsy
marina amin’ny tambazotran-tserasera. Ny irian’ny
maro dia mba tsy hisy fitanilana ny mahakasika izany,
ka na ireo mpiserasera facebook ampiasain’ny fiton-
drana aza dia tokony henjehina amin’izany koa, satria
tsy vitsy fa maromaro ihany tato ho ato ny vaovao diso
na vaovao foronina avoakan’izy ireo. Araka ny fanam-
barana:’’mahavoasazy ny fanelezana vaovao tsy ma-
rina ka handraisana fepetra. TSY MARINA ny vaovao
aely ao anaty tambazotran-tserasera "Facebook" mi-
laza, fa voasambotra ka atao famotorana eny amin’ny
Section des recherches criminelles Antananarivo ny je-
neraly Lefitry ny komandin’ny Zandarimaria, sy ireo
Manamboninahitra kolonely miisa 2 avy ao amin’ny Ta-
fika Malagasy. FANDIKAN-DALÀNA ny fanalana ba-
raka sy ny fanelezana vaovao tsy marim-pototra, koa
TSY MAINTSY ANDRAISANA FEPETRA. Efa eo am-
pelatanan'ny Service de Lutte Contre la Cybercrimina-
lité ny raharaha; efa fantatra avokoa ireo nahavanona
izany hatramin'izay niparitahany. Izany no atao dia ho
anatra sy ho fampitandremana ireo izay mety mbola
halaim-panahy hanao filazana sy fanaparitahana vao-
vao tsy marina.’’ Dia aoka tokoa tsy hisy tombo sy hala
ny fampiharana izany lalàna izany.

Stefa

Infocom Seg

Handray fepetra amin’ireo rehetra
manely vaovao tsy marina

Haintrano mahatsiravina no nitranga tetsy Tsiadana
Boriboritany faharoa eto Antananarivo omaly atoandro,
may tao anatin’ny indray mipi-maso ny Espace Dera
Tsiadana, toeram-panaovana lanonana samihafa ani-
san’ny malaza eto an-drenivohitra. Araka ny vaovao
voaray, "Court circuit" na fifampikasohan’ny tariby mi-
tondra rianaratra, no voalaza fa nahatonga ny firehe-
tana tao amin'ity Espace ity. Mbola anaty
fanadihadiana ihany koa ny tompon’andraikitra raha ny
nambaran'ny mpamonjy voina.
Tokony ho tamin'ny 12 ora sasany teo no nanomboka
nirehitra ny lakozia, vetivety dia nahazo ny trano fan-
draisana lanonana ary niitatra ka nahazo ireo birao teo
anilany. Tsy nisy azo noraisina ireo entana raha ny
nambaran'ireo nanatri-maso, misimisy ihany arak’izany
ny tetibidin’ny fahamaizana.

Niaina

Espace Dera Tsiadana

May tao anatin’ny indray mipi-
maso

Nitohy tetsy Andohatapenaka ny fifaninanana rugby
vehivavy, fiadiana ny ho tompondakan’i Madagasikara
sokajy D-1 sy D-2 tamin’ny alahady 19 novambra teo,
ka lalao niisa 3 no tanteraka tamin’ireo 4 tao anaty fan-
daharan-dalao. Voka-dalao azo : Uasc Cheminot 05 –
00 Fanja Anjanahary, XV Red Tanjombato 00 - 46 Ftvl
Lalamaty, Ftm Manjakaray 19 – 37 Ftfa Antohomadi-
nika. Marihana fa somary nangadihady toy ny maha-
zatra ny fijerem-baolina tetsy amin’ny kianjan’ny Makis
Andohatapenaka, satria baolina sokajy vehivavy no na-
trehana. 

Rainilita

Rugby vehivavy 2023

nitohy tetsy andohatapenaka ny fifaninanana

Rajoelina sy ny foRongony

Mampikorosy fahana ny soatoavina Malagasy 

sy ny maha-Malagasy

Ireo voatazona noho ny raharaha Ntsoa VHF. 


